
hĩa na kanya ka mbakĩ nyamũ cia gĩthaka mũhuhi wa rũhĩa 

Wangithi Kago

   Gĩthaku kĩa Ngũgĩ wa Thing'o P.2 Mũrĩmi mũnyinyi gũtunywo mũgũnda P. 9
 President Ruto nĩ ekwenda acokerie arĩmi anyinyi mĩgũnda yao kũu Ndabibi tondũ mena taito deed.    

NGŨGĨ WA THIONG’O: 
ŨRĨA ŨĨKAINE THĨ 
YOTHE NĨ WANDĨKI 
WA MABUKU, NĨ AGATĨYO 
KŨU ATLANTA, GEORGIA. 

        KŨHĨTIA RĨA KERĨ: P.5

 I C A G I  C I A  T E N E

Warũhiti
*Mũgambo wa mũingĩ nĩguo mũgambo wa Ngai*

Mũthenya wa Gatandatũ

Ũiguano wa andũ a Kenya thĩ cia 
ũgeni (Kenya Diaspora Alliance) nĩ 
magakorwo na igongona rĩa gũtĩa 
na gũtũgĩria ũrĩa nĩwe mwandĩki 
njorua Africa na ũĩo thĩ yoothe 
handũ yarũma nĩ kwandĩka mabuku 
na Gĩkũyũ o hamwe na Kĩngere-
tha. Ngũgĩ wa Thiong'o nĩ oĩkaine 
makĩria nĩ ũndũ wa kũrũĩra thio-
mi cia andũ airũ.
 Igongona rĩu rĩgakorũo kũu 
Georgia State University Student 
Center Ballroom 55 Gilmer St. 
SE, Atanta GA 30303, USA.
 Igongona rĩu nĩ rĩgakorũo na 
akenya angĩ me gatũ ta Maina 
Kĩai ũrĩa ũrũgamagĩrĩra kĩhoto 
kĩa mũingĩ wa aKenya, angĩ nĩ 

Professor Kivutha Kibwana, ũrĩa 
warĩ Governor wa Machakos 
na Mkawasi Mchara, mũthomi 
mũrũmu kuma Washington DC.
 Mũthekania wĩ gatũ Anna 
Mwalagho na Mũini njorua 
Kwame Rĩgĩi nĩ magacanjamũra 
andũ.
Igongona rĩu rĩkambĩrĩria thaa 
inyanya kinya thaa igĩrĩ cia ũtukũ.
 Nĩ mũthenya mũnene wa kũigua 
ndũmĩrĩri cia  andũ acio me gatũ 
ona gũcemania na akenya angĩ 
me igweta bũrũri wa Kenya, 
Africa, America na thĩ yoothe.

Mwandĩki nĩ ndagĩtarĩ 
Gĩtaũ wa Kĩnũngi

Ngũgĩ nĩ oĩkaine makĩria nĩ ũndũ 
wa kũrũĩra thiomi cia andũ airũ.

IGONGONA NĨ MWERI WA GATHATHANWA THIKŨ YA MĨRONGO ĨRĨ NA IGĨRĨ. (JUNE 22)

Hĩndĩ ĩmwe ya tene 
nĩkwarĩna mũrĩmi 
ũmwe watũraga itũra 
inĩrĩmwe na arĩmũndũ 
wendete andũ othe 
na ndarĩũru Page 13

Mahĩtia mekirwo nĩ 
rũrĩrĩ rwa agĩküyũ 
mwaka wa ngiri igĩrĩ 
na mĩrongo Page 05
     

Ngũgĩ wa Thiong'o nĩ 
oĩkaine makĩria nĩ ũndũ 
wa kũrũĩra Page 02

Reke bũrũri ũgie na kĩhooto  

         02 Gĩthaku kĩa Ngũgĩ wa Thiong'o   

 

wandĩki Njorua, 
mũthuri ti Ngũgĩ wa 
Thiong’o, ambĩrĩirie 
kwandĩka mabuku 

make na kĩngeretha arĩ mũrutwo 
kũu Makerere, Kampala Uganda. 
 Mbuku yake ya Mbere kuma nĩ, 
Weep Not, Child, 1964. Nĩacokire 
kũruta mangĩ ta The River Be-
tween, 1965; A Grain of Wheat 
1967; na Petals of Blood, 1975.
Tene andĩkaga na rĩtwa rĩa 
ũkombo, James, no mwakainĩ 
wa 1969, nĩ ateire rĩu rĩa ũkom-
bo, agĩcokerera rĩake: Ngũgĩ wa 
Thiong’o.
 Kĩguũrĩrio kĩrĩa gĩatũmire am-
bĩrĩrie kwandĩka na Gĩkũyũ 
kĩamũkumbacire  rĩrĩa ahingĩrirwo 
Njera nene ya Kamĩtĩ, 1977-
1978, nĩ Jomo Kenyatta nĩũndũ 
wa ithako ria ngerekano, Ngaa-
hika Ndenda rĩrĩa andĩkire  na 
Gĩkũyũ me hamwe na Ngũgĩ wa 
Mĩriĩ, na rĩgĩthakwo nĩ aruti-a-
wĩra na arĩmi anyinyi a Mũciĩ 
wa Mũingĩ Mũgĩ (MMM), 
Kamĩrĩthũ. E mũbungwo kũu 

Kamĩtĩ nĩ rĩo andĩkire Caitaani 
Mũtharabainĩ, akahũthĩra tũra-
tathi twa kĩoro.
 O na athĩnio mũno, g ũ t u n y -
wo wĩra wake wa Burobetha 
Yunibathĩ ya Nairobi ngin-
ya kũrutũrũrwo bũrũri nĩ 
Mwathani- na-Gĩthũri, Dan-
iel Arap Moi, Ngũgĩ ndaigana 
gũtiga kwandĩka mabuku na 
Gĩgĩkũyũ.
 Mabuku mangĩ nĩ, Mũrogi wa 
Kagogo, Matigari ma Njirũngi, 
Kenda Mũĩyũru, Njamba Nene 
na Mbathi ĩ Mathagu, Njamba 
Nene na Cibũ Kĩng’ang’i, Bathi-
tora ya Njamba Nene, Rwĩmbo 
rwa Njũkĩ, na Nyoni Nyonia 
Nyone.
 Marĩa mangĩ andĩkĩte na 
gĩthũngũ, tiga macio mag-
wete hau kabere,  nĩ ta maya,  
HomeComing, Decolonizing 
the mind,  Dreams in a Time of 
War, Wrestling with the Devil, 
Birth of a Dream Weaver, The 
Black Hermit, na This Time To-
morrow.

Mbuku  ciake o hamwe na iria 
andĩkĩte na gĩkũyũ nĩ ndaũre 
na thiomi makĩria ma mĩron-
go ĩtatũ.
  Rũgano rwa ituĩka rĩa Mũrũn-
garũ nĩ rũtaũre na thiomi 
makĩria ma igana rĩmwe.
Ngũgĩ nĩ mũrũĩri wa ũigananu 
na ũiguano wa Thiomi ciothe 
cia thĩ. Oigaga ũũ: ũngĩmenya 
thiomi ciothe cia thĩ na ndũĩ 
rũthiomi rwa mũciari, ũcio nĩ 
ũkombo wa meciria. No ũng-
imenya rũthiomi rwa mũciari 
ũcoke wongerere thiomi ciothe 
cia Thĩ, ũcio nĩ hinya wa meciria.
  Rĩrĩa Ngũgĩ erĩga kũheo kĩheo 
gĩa Catalonia International 
Prize kũu Catalonia, Thibanya, 
aririe na  Gĩgĩkũyũ.
Ngũgĩ nĩ athomithĩtie mauni-
bathĩtĩ maingĩ ta Nairobi, Mak-
erere, North-Western, Yale, na 
New York. E kũu New York arĩ 
Professor wa honge ithatũ: 
 Professor of Comparative 
Literature, Professor of Per-
formance Studies and Erich 
Maria Remarque Professor of 
Languages.  Ũmũthĩ ũyũ Ngũgĩ 
nĩ Distinguished Professor 
of  English and Comparative 
Literature, University of Cali-
fornia, Irvine. Yunibathĩti ĩyo 
nĩ yamũheire thũmbĩ ya igũrũ 
mũno, UCI Medal. Mũndũ 
ũngĩ mũtũgĩrie na mindira ĩyo 
nĩ President Obama.
 Ngũgĩ nĩ mũtũgĩrie na thũm-
bĩ  cia PhD, ikũmi na ithatũ, 
kuma mayunibathĩtĩ ma Abiri-

ka, Rũraya, Amerika, na New 
Zealand,  na mwerĩ ũyũ wa 
gatandatũ nĩ egũthiĩ Canada 
kũigĩrĩrwo thũmbĩ ĩngĩ nene  nĩ 
Yunbathĩtĩ ya Queens Canada, 
ahingie  PhD cia gĩtĩyo ikũmi 
na inya.
 Ngũgĩ ndatigĩte kwandĩka 
tondũ o kiumia nĩ andĩka-
ga irebeta hau Mũgambo wa 
Kĩrĩnyaga o na Ngathĩti ya The 
Diaspora Times.
  Nĩ tũgũthiĩ na mbere gũthoma 
ciugo cia ũtaro mũingĩ kuma 
mwarimũ ũyũ mũgĩ ta kahĩũ 
kanore na inooro ria ũgĩ. 
Kinya ũmũthĩ ũyũ, Ngũgĩ, no 
arathiĩ na mbere kũrũĩra rũthio-
mi rwa mũndũ mũirũ na, me 
hamwe na Mwandĩki Diop wa 
Senegal,  nĩ merĩga kwandĩkĩra 
Raithi wa Senegal Bassirou Dio-
maye Diakhar Faye marũa ma-
hingũre, makĩmũiguithia ũrĩa 
agĩrĩirwo nĩ kũhanda ũtongoria 
wake harĩ ũtongainĩ wa  thiomi 
cia bũrũri wake. 
Ngemi ciumaga na mũciĩ.
 

NGŨGĨ WA THIONG’O
Ũngĩmenya thiomi ciothe cia thĩ na ndũĩ rũthiomi rwa mũciari, ũcio nĩ ũkombo wa meciria. No ũngimenya 
rũthiomi rwa mũciari ũcoke wongerere thiomi ciothe cia thĩ, ũcio nĩ ũtonga na hinya wa meciria.

M

     Ngũgĩ wa Thiong'o
   Mweri Wa Gathathanwa

Njamba ya rũrĩrĩ 
gũtĩo

06/22/2024

ũyũ mũnore nĩ inoro rĩa mũingĩ

Gĩthaku kĩa Ngũgĩ wa Thiong'o

NGŨGĨ WA THIONG’O
Ngũgĩ ndatigĩte kwandĩka tondũ o kiumia nĩ 

andĩkaga irebeta hau "Mũgambo wa Kĩrĩnyaga" 
o na Ngathĩti ya "The Diaspora Times."

Mabuku mangĩ nĩ, Mũrogi wa Kagogo, Matigari ma Njirũngi, Kenda Mũĩyũru, Njamba Nene na Mbathi ĩ Mathagu, 
Njamba Nene na Cibũ Kĩng’ang’i, Bathitora ya Njamba Nene, Rwĩmbo rwa Njũkĩ, na Nyoni Nyonia Nyone.

Ngemi Ciumaga Na Mũciĩ.

ũgĩ wĩ mbere ya hinya

Igongona Rĩa Gũtĩa Na Gũtũgĩria 
PROF.Ngũgĩ wa Thiong’o.

Mwarimũ ũyũ mũgĩ ta kahĩũ kanore 
na inooro rĩa ũgĩ. 

Mr. Kwame Rĩgĩi

PROF. Ngũgĩ Wa Thiong'o 

 Wainaga nĩeroragĩra

Ruto aingĩra wathani-inĩ nĩanyarirĩte gĩkũyũ kũigana. 

RŨRĨRĨ RWA GĨKŨYŨ RWEREKEIRE 
KŨHĨTIA RĨA KERĨ:

Mwandĩki nĩ
Kĩniti wa Rahabu

ahĩtia mekirwo 
nĩ rũrĩrĩ rwa 
agĩküyũ mwa-
ka wa ngiri 

igĩrĩ na mĩrongo 
ĩrĩ na igĩrĩ marĩ mahĩtia 
ma magigi na moru mũno. 
Mwaka wa ngiri ĩmwe ya 
magana kenda na mĩrongo 
kenda na igĩrĩ, agĩkũyũ 
namacinĩirwo nyũmba 
ciao na aingĩ ao makĩürag-
wo na mĩgwĩ na hiũ, ona 
aingĩ ao makĩingatwo 
kuma mĩgündainĩ yao.  
Na kahinda gatarĩ coho 
mwaka wa ngiri igĩrĩ na 
inyanya,  makĩomokerwo 
rĩngĩ na njũragano ngĩru 
na aingĩ ao makĩingat-

wo Kuma mĩgünda yao. 
Atumia na ciana ciao 
nĩmacinĩirwo kanithainĩ 
wa Kĩambaa mbarainĩ  ĩo.  
No onamekĩtwo ngero 
icio ciothe na kũnyarir-
wo mũno gũtirĩ ũĩ kĩrĩa 
kĩangĩrire mĩtwe Yao ona 
nginya magĩtua itwa rĩa 
gũcagũra oũrĩa waman-
yaririre na kũmoraga, ona 
kũmacinĩra atumia ao na 
ciana ciao kanithainĩ wao, 

gũtwĩka mũthamaki wao. 
Gũtirĩ kuonekana ũguo thĩ 
yothe.
Mũrimũ wa mũcoka nĩguo 
ũrĩaga mũndũ. Ndabarĩra 
ĩrĩa ĩna agĩkũyũ ohamwe 
na ndũrĩrĩ nyingĩ Ken-
ya, ĩigiĩ gĩthuranwo kĩa 
mwaka wa ngiri igĩrĩ cia 
mĩrongo ĩrĩ na mũgwanja, 
nĩ  ĩramakia mũno. 
Gũtirĩ ona ũmwe wao ũro-
na atĩ William Ruto nĩe-

harĩirie gũkaiya gĩthurano 
na njĩra ĩtarĩ yonekana. No 
kwĩharĩria mareharĩria ota 
ngĩrĩ ĩrĩa ĩteciragia.  Kuma 
Ruto aingĩra wathaninĩ 
nĩanyarirĩte gĩkũyũ kũiga-
na. Hihi gĩkũyũ gĩkwea 
gũgacoka harĩa kĩarĩ 
mwaka wa ngiri igĩrĩ cia 
mĩrongo ĩrĩ na igĩrĩ?
 

Mũrega akĩrwo ndaregaga 
akĩhetwo  

M

 Kamũingĩ koyaga ndĩrĩ.

Ngemi ciumaga na mũciĩ. 

rĩmi wa macani na 
kahũwa nĩ ũkumĩtio 
mũno gĩtarũ gĩa gatagatĩ 
tondũ arĩmi aingĩ anyinyi, 
matirĩ mwĩrĩgĩrĩro ũngĩ 

wa kĩmbeca tiga ũrĩmi inĩ.
Andũ nĩ magĩte thoko njega ya macani 
ona kinya kahũa na makanyamario 
mũno nĩ mburũka iria cimahenagia 
handũ inĩ ha thogora mwega.
Ateti aingĩ, matũraga mahenagia 
andũ atĩ nĩ mekũmethera thoko na 
makĩmeragĩra mwĩhoko o hĩndĩ ya 
ithurano na ciarĩkia gũthira, matimona-
ga rĩngĩ.
Mũikarĩri gĩtĩ Godfrey Chege Kirundi wa 

itinga rĩa Kĩru tea factory nĩ         
akoretwo akĩarĩria arĩmi a macani 
kũu- na kũmatara nĩgetha magĩteithike. 
Nĩ aramatarĩrĩa wega wa gĩthĩi kĩa 
macani kũu Kĩru na akamera ithurano cia 
arĩa mekũmatongoria nĩ magĩrĩirwo 
mathure andũ ega nĩguo matwarithie 
wĩra wao na njĩra ĩrĩa yagĩrĩire.
Thirikari nĩ ĩhĩtagĩria arĩmi 
anyini nĩ ũndũ wakwaga kũrũmbũyania  
ũrĩa mangĩona thoko njega.
Arĩa mathuragwo kũrũgamĩrĩra ithĩi 
cia kahũa, na bakitorĩ cia macani no 
gũthũkia mathũkagia, na arĩmi anyinyi 
makaga umithio wa macani, ona 
kahũwa kao.

Arĩmi a kahũa nĩ anyamarie mũno 
kinya aingĩ ao magakamunya mahande 
makondobia. Na ona meka ũguo, 
matirĩ na mũnyaka tondũ ona 
mburũka no ta icio cia macani.
Na nĩkĩo Mr. Chege arera andũ a Kiru 
mathure mũndũ mwega ũrĩa 
ũgũtigĩrĩra atĩ arĩmi anyinyi nĩ 
marĩrĩhagwo macani mao 
mategũikarĩrio mbeca ciao.

                                      Mwandĩki
 nĩ Profesa wa Mũingĩ 

Gĩchũkĩ wa Kamau.

ITINGA RĨA KĨRU KŨU MŨRANG’A 
GŨCAGŨRA ARŨGAMĨRĨRI 
ERŨ

Ũ

Thirikari nĩ ĩhĩtagĩria arĩmi anyinyi nĩ ũndũ wakwaga kũrũmbũiya-
nia na ũrĩa mangĩona thoko njega cia kwendia macani na kahũwa.

Kahiũ getainwo na rwenji 

Njohi nĩ njohi tigana nayo 

MATŨRA MAARĨ NA BIACARA NENE 
ŨMŨTHI  ŨYŨ  GŨTITŨRAGA , NA 
NDUKA NĨ CIAHINGIRWO.

Njoohi nĩ njohi Ndũgatuĩke mũndũ  Wa Njoohi
Njoohi nĩ njohi

Njoohi Yohaga kĩongo na 
ngoro na mwĩrĩ

Njoohi ndĩrĩ mwarimũ
Njoohi ndĩũĩ ũthaka

Njoohi ndiũĩ mũĩrĩtu kana 
mwanake

Mũthuri kana mũtumia 

kana mũthoniwa
Njoohi nĩ njohi na ndĩrĩ 

thoni
Njoohi ndĩũĩ ndagĩtarĩ 

kana Professor kana Pres-
ident

Njoohi nĩ njohi
Ndũkareke wohwo mwĩrĩ 

ngoro na kĩongo
Nĩ njoohi njohi ĩrĩa yohaga 

mũndũ akerigwo
Kimberly Avenue, CA 

August 26,2023

Irebeta rĩrĩbete nĩ 
Ngũgĩ wa Thiong’o

ene ũngĩathire ica-
gi-inĩ, nĩ gwakoragwo 
na biacara irathiĩ na 
mbere, no ũmũthĩ 
ũyũ, gũtitũraga na 
nyingĩ nĩ kũhingwo 

ciahingirwo na ene ona matitũra-
ga kuo.
Bũrũri wa Kenya wĩna thĩna 
mũingĩ mũno nĩ ũndũ wa thiri-
kari kũhinyĩrĩria andũ na mag-
oti maingĩ.
Gũkũ Mũgambo wa Kĩrĩnya-
ga nĩ tũkinyĩirio ndeto kuma 
gĩcagi kĩmwe kĩ hakuhi na 
Githũngũri gĩtagwo Kanjaĩ na 
kũndũ kwarĩ ngumo mũno nĩ 
ũndũ wa biacara nene, ũmũthi 
ũyũ nĩ ta maganjo na ona 
ndũngĩona mũndũ agĩthiĩ na 
njĩra. 
Matũra macio hihi no wonire 
kĩrabu kĩa njohi ya ibango na 
arebi mataramenya kũrĩa marĩ.
Kũronekana ta nĩ mũbango wa 
thirikari gũthĩnia andũ nĩgetha 
hĩndĩ ya ithurano yakinya 
makamahenereria na tũbeca 
tũnini nĩguo mathurwo .
Marĩkia gũthurwo gũtirĩ wici-
ragia gũcoka gũkũria matũra 
macio.

Andũ nĩ mekwenda mecirie 
mũno tondũ rũrĩrĩ rwa agĩkũyũ 
rũroneka ta rũkũhuka o kahin-
da gatarĩ karaihu.
Andũ aingĩ marĩkia thukuru 
matirona mawĩra na ona arĩa 
marikĩtie yunibacitĩ mahanaine 
na arĩa matarĩ mathiĩ. Maratu-
kana kũu icagi-inĩ makaha-
nana na arĩa matarĩ mathoma. 
Nĩ ũndũ wa kwaga wagwĩka 
makambĩrĩria kũnyua njohi cia 
raithi na mũico wohoro maga-
kua.
Matũra macio marĩ ngumo 

mũno, ũmuthĩ mahanire ta  ka-
buri tondũ o mũthenya hatia-
gaga mũndũ ũrathikwo arĩ na 
mĩaka o minyinyi.
Thirikari nĩ yagĩrĩirwo ĩhinge 
irabu icio ciũragĩte andũ aingĩ 
nĩ ũndũ wa kũnyua njohi icio 
cia ibango.
Mweri ũcio ũrathirire andũ 
ikũmi nĩ merĩga gũkua kũu 
Kerugoya nĩ ũndũ wa kũnyua 
njohi ĩria yarugĩtwo na ethanol 
na angĩ makĩũra maitho.
Nĩ ũndũ wa kũrakara andũ 
mathire ũtukũ magĩcina kĩra-

bu kĩu tondũ nĩ mamenyaga 
mwene kĩrabu ndanyitagwo 
kahinda kanene nĩ ũndũ wa 
kũhakana.
Athuri na atumia nĩ amaku 
mũno tondũ ciana ciao nĩ ciori-
re mĩciĩ na itindaga irabu kuma 
rũcinĩ kinya hwaĩinĩ.
Andũ nĩ matue ciira moige gũtirĩ 
njohi ĩrĩnyuagwo matũrainĩ.

T

Kamũingĩ koyaga ndĩrĩ

  Mũgambo wa mũingĩ

NGATHĨTI ĨNO YA MŨGAMBO WA 
KĨRĨNYAGA NĨ YA MŨINGĨ.

Twambĩrĩirie ngathĩti ĩno ya mũgam-
bo wa Kĩrĩnyaga, nĩgetha andũ a Ken-
ya, makamenya ũrĩa bũrũri ũrathiĩ na 
mbere, kana ũrĩa ũracokio na thutha 
nĩ ateti arĩa matarĩ na mwerekero.
Nĩtwandĩkaga cara rũkũ tuona 
maũndũ matarĩ mega kuma o icigo 
cia bũrũri woothe.
Mũndũ angĩkorwo na ũndũ 
mwega ekwenda andũ mamenye no 
atwandikĩre na nĩtũgwikĩra ndeto 
ciake.
Kenya hau ĩkinyĩte nĩ ĩronania ta 
yũrĩte mũtambo nĩ ũndũ wa kwa-
ga ateti mena kĩoneki gĩa gũtwara 
bũrũri na mbere. 
Andũ nĩ mathĩnĩte mũno nĩ kũnya-
mario nĩ magoti maingĩ mũno na ona 
maruta mbeca, itironeka kũrĩa irathiĩ.
Gũkũ Mũgambo wa Kĩrinyaga, nĩ 

tũrĩhithũragia arĩa maracokia bũrũri 
na thutha.
Nĩ tũraregana na wongereri wa 
magoti nagwaka nyũmba na njĩra cia 
kũruta andũ mbeca iria itarĩ coho.
Nĩ tũraregana na arĩa maratwara 
thigari ciitũ bũrũri wa Haiti kana 
Yemen.
Nĩ twarega bũrũri witũ ũtuo ũthiũ wa 
thũkũmũ.
Ni tũrarega ungumanio mũingĩ ũrĩa 
ũkoretwo bũrũri witũ.
Arĩa manyitĩrĩire thirikari matige 
ũici.
Kenya nĩ bũrũri wa aruti a wĩra na 
arĩmi anyinyi.
Kenya nĩ bũrũri wa mũingĩ.

By Wakanyua Kinungi
5/30/2024

Kenya nĩ bũrũri wa aruti a wĩra na arĩmi anyinyi. Kenya nĩ bũrũri wa mũingĩ.

Nĩ tũraregana na wongereri wa magoti nagwaka nyũmba 
na njĩra cia kũruta andũ mbeca iria itarĩ coho.

Nĩ tũraregana na arĩa maratwara thigari ciitũ bũrũri wa 
Haiti kana Yemen.

Nĩ twarega bũrũri witũ ũtuo ũthiũ wa thũkũmũ.
Ni tũrarega ungumanio mũingĩ ũrĩa ũkoretwo bũrũri witũ.

Kenya nĩ bũrũri wa aruti a wĩra na arĩmi anyinyi.
Kenya nĩ bũrũri wa mũingĩ.

Mawoni ma atabania

 arĩmi anyinyi maheo gĩtĩo

Caci  Ya ACK Kĩangĩma ĩrũmĩrĩre Kĩhoto
ĩcokerie  Wanyanga Mũgũnda Wake.  

    Tigai kũnyamaria arĩmi anyinyi

Tũrĩ ithuoothe kuma gũkũ 
mũgambo wa kĩrĩnya-
ga handũ ha Dauglas 
Wanyanga, nĩtworia na 
gĩtĩyo, caci ya ACK Kiangĩ-
ma, ĩcokie mũgũnda wa 
Wanyanga ona angĩkorwo 
nĩmagũrĩte.
Mũgũnda to ũcio tondũ 
kwĩna mĩgũnda mĩingĩ 
ĩrendio Mũranga, na 
mĩingĩ yayo, ndĩrĩ na thog-
othogo.
Cokeriai mũrĩmi  ũcio 
mũnyinyi mũgũnda wake 
tondũ hau nĩho akũrĩire 
na nĩgetha akĩrĩmagĩre 
mbĩrĩra ya arĩa mamũcia-

rire o agĩethagĩra ciana 
ciake irio. icio mũraingata 
no iria ciana cia ciana ciao 
ikarũmĩrĩa caci o iyo.
Kwĩna ikundi nyingĩ 
cingĩrutĩra, na icokie mbe-
ca cianyu iria mwaheire 
atunyani a mĩgũnda ona 
okorwo marĩ a family ya 
Wanyanga.
Wanyanga ena ciana 
iria irenda gũkorwo na 
handũ marĩtaga mũciĩ. 
Kamau wa Gichũki nĩ ar-
amũria na gĩtĩo mũtika-
ingate Wanyanga na nĩkĩo 
arethumbũra na gũcaria 
ikundi cia kũrũĩra kĩhoto 

kia mũthuri ũcio mũkũrũ.
Mahĩtia nĩ marekanagĩrwo 
ota ũrĩa caci nyingĩ ihunja-
gia na nĩyo yagĩrĩire kũrora 
kĩhoto handũ ha gũcin-
dana  na arĩa matarehota 
ona matarĩ na handũ ha 
gũthiĩ.
Rekei caci ĩtuĩke kĩonere-
ria gĩa kwĩra atunyani a 
mĩgũnda matige waganu 
ũcio wĩ bũrũri woothe, 
handũ ha kũnyitanĩra nao.
Andũ metĩkĩtie atĩ, caci 
nĩyo njĩra ya kuona 
kĩrĩgĩrĩro kĩa muoyo wa 
tene na tene, na reke gũtũre 
ũguo mĩndĩ, na mĩndĩ.

Nĩtũgũikara tũkĩandĩkaga 
ũhoro wa Wanyanga kin-
ya rĩrĩa kĩhooto gĩkoneka-
na tondũ twĩna mwihoko 
nigĩkuoneka.
Tigai gũtuira Wanyanga 
ũũru tondũ nĩ atururĩtio nĩ 
arĩa mangĩarĩrĩria kĩhoto 
gĩake nĩ ũndũ wa unguma-
nio munene ũrĩa wĩ bũrũri 
woothe.
Kihooto nĩ gĩkorwo nĩkĩo 
gĩgũtongoria, nĩgetha andũ 
oothe maigue maiganĩire.

Mwandĩki nĩ 
Njeri wa Karago.

Nĩ kũrĩ watho ugĩte atĩ mũndũ angĩikara mũgũnda wa mũndũ ũngĩ mĩaka ikũmi gũthie na mbere, ena 
kĩhooto kuga ũcio nĩguo mũciĩ wake. (na githũngũ waatho ũcio wĩtagwo “adverse possession right”

Andũ mahana ta itoi arĩa caci ĩratũmĩte 
mamomore nyũmba ya Wanyanga

Wanyanga meena 
mũtumia wake 

Mwendi kagwaci gatungu nĩ kwenjera

Kũhoha ti kuma. 

RŨGANO RWA WARŨHITI NA 
KAGOGO.

ene tene mũno 
warũthia na 
w a k a g o g o 
Marĩ arata 

mũno nginyagia 
nyamũ ciothe 

ikamakio nĩ ndũgũ ĩyo yao. 
Matũraga maceranagĩra ma-
hinda kwa mahinda magĩtĩte-
ithanagia mawĩra matigan-
ĩte ta kũrĩma, kuna ngũ ona 
gũtahanĩra maĩ.
Nĩũndũ wa ũrĩa ũrata wao 
warĩ mũnene gũtirĩ hĩndĩ ona 
ĩmwe ũngĩamagire me ham-
we. Kũndũ guothe nginya 
ndũnyũ mathiaga hamwe.
Mũthenya ũmwe nĩ gwa 
thondekirwo iruga rĩnene 
mũno itũra inĩ rĩao, kũrĩa 
kwarugĩtwo irio cia mĩthem-
ba yothe. Warũhiti nĩũndũ 
wa mũkoroko wake nĩerire 
wakagogo amũtume thende 
nĩgetha arĩa ndakamĩe. 
Nĩarĩire irio nyingĩ mũno na 
akĩrĩa mĩthemba yothe ngin-
ya nda yake ĩgĩtunĩha. Thutha 
wa kũhũna mũno warũhi-
ti nĩaremirwo nĩ gwĩtwara 
na agĩkoma hau. Thutha wa 
mũcayo mũnene warũhiti 
nĩathaithire wakagogo mũno 
amũtumũre rũtumo thende 
inĩ yake na aka mũthaitha 
akĩmwĩraga, 
Wakagogo witũ ndumũra 
ndumũra thende ĩĩ,
Ndĩhakuhĩ gũkua, ndũmũra 
ndumũra thende.
Akĩmwĩra ũguo maita maingĩ 

nginya wakagogo agĩtĩkĩra 
kũmũtumũra. Wakagogo 
agĩthiĩ thutha wa warũhiti 
nĩgetha ahote kũmũtumũra.
Rĩrĩa ambĩrĩirie kũmũtumũra 
warũhiti nogũcaya acayaga 
akĩhuhaga mĩrũri. Orĩrĩ wak-
agogo akinyia nuthu gũtu-
mũra warũhiti, warũhiti akĩ 
hũmũka o rĩmwe na akĩhar-
wo rũharo rũingi biũ nginya 
agĩthika wakagogo naruo. 
Nyamũ icio ingĩ ci gĩthekere-
ra wakagogo mũno. 
Thutha wa warũhiti kũhar-
wo nĩatiganirie wakagogo 
hau ahumbĩrĩtwo nĩ rũharo. 
Matukũ matatũ mathira o 
wakagogo arĩ ohau e hakuhĩ 
gũkua gũkiura mbura nene 
muno na ĩgĩthereria rũharo 
ruothe na ĩgĩthabia wakago-
go.
Rĩrĩa wakagogo athambirio 
nĩ mbura niakenire mũno na 
akĩrũma kĩni akiuga no aker-
ĩhĩria.

Mahinda maingĩ mahĩtu-
ka wakagogo akiuga rĩu nĩ 
ihinda rĩega rĩa kwĩrĩhĩria 
agĩkora warũhiti akĩmwĩra 
atĩrĩ nĩekwenda amũtware 
magacere werũ wa matheco. 
Na rĩrĩa warũhiti aiguire atĩ 
nĩ megũthie werũ wa ma-
theco agĩkena mũno akĩũria 
wakagogo kana nĩkũrĩ kĩndũ 
kiega kĩngĩrĩyo kũu werũ wa 
matheco? Wakagogo akĩra 
warũhiti atire maitho make 
na arore na igũrũ na arora 
akĩona matu merũ na wak-
agogo akĩhenia warũhiti atĩ 
matu merũ ni matuya na me 
mũrĩo mũno. 
Warũhiti nĩũndũ wa 
mũkoroko wake akĩra wak-
agogo amwĩtĩkĩrie akue 
andũ ao othe nĩgetha mathiĩ 
marĩe mehamwe. Wakagogo 
akĩra warũhiti nĩ wega ũguo 
magacemania rũciũ mĩara-
ho na matikarĩe kĩndũ on-
akĩ nĩgetha makarĩa matuya 

maingĩ.
Mũthenya ũyũ ũngĩ wakin-
ya warũhiti na andũ ao othe 
makinyĩte tene nake wakago-
go agikorwo  niakinya.
Wakagogo akĩra warũhiti eny-
itĩrĩre karũguoya inĩ gake nao 
andũ ao mathie manyitanĩte 
mĩting'oe na makĩambĩrĩria 
kũmbũka marorete matuinĩ. 
Mambata mairũ nyingĩ na 
igũrũ wakagogo akĩambĩrĩria 
kũina ũũ,
Karuoya gakwa wĩ munya 
munye, wĩ munya munye, wĩ 
munya munye, karuoya gak-
wa.
Orĩmwe karuoya gakĩmunyũ-
ka na warũhiti na andũ ao 
othe makĩharũrũka mburu-
guto nginya thĩ na magũrũ 
magĩkinda thĩ na hiti imwe 
cigĩkua na ikiunĩkanga mũno.
Na hau niho hiti ciambĩrĩirie 
wathe na igĩkuhiha magũrũ 
ma thutha na itũraga ithuũk-
aga onginyagia ũmũthĩ.

   T

 etha biacara haha

Geria haha ũmenyeke 

diasporatimeskenya@gmail.

diasporatimeskenya@gmail.

Mũgambo wa 
mũingĩ nĩguo 

mũgambo wa Ngai

Kahinda gatarĩ coho 
ũkũigua kameme 
ka Mũgambo wa  

Kĩrĩnyaga

Waica kehiri nowe 
waica keruti

ũtamerithĩtie 
ndagaga Kũhanda

 ũgĩ wĩ mbere ya hinya

   Arch Dr. D.K. Gĩtaũ     Gĩtaũ               Ngũgĩ 

Mĩtugo ya andũ aitũ ĩrotũra mĩndĩ na mĩndĩ

Prof. Ngũgĩ wa Thiong’o 

Ndũngi Githuku Wangithi wa Kago

ĩno nĩyo ngatheti ya Mũgĩkũyũ

Waica kehiri nowe waica keruti

rai riũwa

Andĩkĩri  Mũgambo Wa Kĩrĩnyaga.

email-diasporatimeskenya@gmail.com

mugambo 14.indd   12mugambo 14.indd   12 6/8/2024   10:40:37 AM6/8/2024   10:40:37 AM



 13

 Mũgũnda mũkũrũ ũrĩ ũmatho  

Kĩonje kĩrumaga mũkĩhiũhĩria  
RŨGANO RWA WARA 
WA WARŨHITI.

ĩndĩ ĩmwe ya 
tene nĩkwarĩ-
na mũrĩmi 
ũ m w e 
w a t ũ r a g a 
itũra inĩrĩm-

we na arĩmũndũ wendete 
andũ othe na ndarĩũru na 
mũndũ. Mũthenya ũmwe 
rĩrĩa ahuhaga mboco 
ciake ehau nja rĩhagĩũ-
ka arata erĩmendanĩte 
mũno na nĩo warũbũkũ 
na warũhiti. 
Magĩkora mũrĩmi ũyũ 
makĩmwĩra atĩrĩ tuoka 
gũkũ gwaku ũtwenderie 
mboco nĩguo tuone kĩn-
dũ tũngĩrĩa. Mũrĩmi ũcio 
akĩmenderia mboco na 
makiumagara.
Makinya kwao magĩa-
kia mwaki nĩguo maruge 
marĩe. Warũbũkũ agĩtig-
wo agĩakĩrĩria mboco nake 
warũhiti agĩthiĩrũĩgũtaha 
maĩ. 

 Warũhiti agĩkungia wara 
akĩmenya rĩu agĩrĩirwo 
nĩkũrĩa irio ciothe e wiki. 
Akinya rũĩagĩtugutania 
ndoro inĩwega akĩihũra 
ndoro kũndũ guothe.  
Akĩambata akayũrũrũkĩte   
na kĩmũgambo kĩũru mũno 
na rĩrĩa warũbũkũ aiguire 
kĩmũkayũrũrũko kĩu arora 
akĩona kĩnyamũ kĩahanaga 
ta ngoma akĩũra biũ. 
 Warũhiti ona warũbũkũ 
nĩora akĩrĩa irio cio-
the akĩnina na agĩco-
ka rũĩagĩthamba wega 
agĩthera. Athera akĩinũ-
ka na maĩmarĩa atahĩte 
agĩkora warũbũkũ amakĩte 
mũno. Akunũra nyũngũ 
agĩkora irio hatirĩagĩtua 
ndarĩũndũ aramenya 
akĩũria warũbũkũ ciha 
irio? Warũbũkũ akĩmũhe 
rũgano rwa ũrĩa kĩnyamũ 
gĩkũhanaga ngoma gĩũkire 
na kĩarĩa irio ciothe.
 Warũhiti nĩa menyerire 
gwĩkaga warũbũkũ ouguo 

na no kũnora anoraga. 
Mũthenya ũmwe warũbũkũ 
akiuga ciaigana nĩciaigana 
no nginya menye kĩnyamũ 
gĩkĩkĩrĩaga irio cia nĩkĩrĩkũ.
 Agĩbanga ũrĩa ekũny-
ita kĩnyamũ kĩu agĩcaria 
ikũnia na mũthĩ.  Akĩhagĩra 
irio ota mũtugo nake 
warũhiti agĩthiĩrũĩgũtaha 
maĩota ũrĩa amenyerete. 
Warũbũkũ akĩrũmĩrĩra 
warũhiti ehithĩte wega 
nĩguo one kana nĩwe wĩtu-
aga kĩnyamũ kĩu.
 Warũhiti akĩhaka ndoro 
wega na akĩharĩria am-
bate wega  atekũmenya 
warũbũkũ nĩaramuo-
na. Warũbũkũ ona ũrĩa 
warũhiti etona ndoro na 
arorete gũcoka na mũci-
ĩagĩtema ihenya rĩnene 
akĩhĩta warũhiti mbere. 
Akinya mũciĩakĩoya ikũnia 
na mũthĩakĩhitha ihiga 
inĩetereire warũhiti.
 Orĩrĩwarũhiti akunũra 
nyũngũ rĩwarũbũkũ 

akĩmũharũkia ikũnia 
mũtwe akĩmũhũra na 
mũthĩwega biũ. Warũhiti 
aigua ruo agĩkayũrũrũka 
akĩambia gũthaithana ati-
ganwo nake. Warũbũkũ 
akĩmũria kaĩwee wĩũ ton-
dũ waria ta mũrata wakwa? 
Warũbũkũ akĩmũtandĩ-
ka rĩngĩwarũhiti akiuga 
ũi mũruna nĩniĩwarũhiti 
mũruna waku. 
Warũbũkũ akĩmũruta 
ikũnia mũtwe na akĩra 
warũhiti ũmũthĩndũgũ 
itũ nawe nĩyathira kuma 
ũmũthĩmũndũ athiĩnjĩra 
ciake.
Ũguo nĩguo warũhiti mati-
ganire na warũbũkũ.

Rũgano rwandĩke nĩ
Joseph Kĩmani

 H

Warũhiti akĩhaka 
ndoro wega na 

akĩharĩria ambate 
wega  

atekũmeya 
warũbũkũ 

nĩaramuona. 
Warũbũkũ ona 
ũrĩa warũhiti 

etona ndoro na 
arorete gũcoka 

na mũciĩagĩtema 
ihenya rĩnene 

akĩhĩta warũhiti 
mbere. 

 Wĩnyitĩire ndahana  ũtarĩ ona gatũũ

  Njĩra hũthũ ya gũtũma mbeca Kenya

CLICK 
HERE

